                Әбіш Кекілбаевтың «Үркер» романындағы ұлттық болмыс
        Қазақ әдебиетінің «Алтын ғасыры» атанған XX ғасырдың 50-60 жылдары әдебиет әлеміне бір шоғыр таланттар келді. Солардың арасында Әбіш Кекілбаевтың орны бөлек еді.Шағаласы толқынға еркелеп, толқыны көкке тулаған асау теңіздің ұлы – Әбіш Кекілбаев.
     Сөз өнерінің тізгінін ұстаған әрбір суреткердің ең асыл арманы мен мақсат мүддесі өз халқын әлемге таныту болса керек.Бұл тұрғыда Әбіш борышы өтелген бақытты жазушы. Әбіш әлемінің мінсіз сом құйылысы да, табиғи құнарлы құрылысы да - оның  ақ раушан ниетінде , жүрек тазалығының жұпар шырайында.Ол кісі не айтса да, не жазса да , немен шұғылданса да ақиқаттан айналып өтпеуді мұрат ететін. Адамгершілік, моральдық – гуманистік құндылықтарды өзі шұғылданған саланың барлығына алтын арқау ете білді.Шындық пен шынайылықты , адалдық пен ақиқатты тұғыр еткен турашыл жолы әрдайым халқтың мүддесінен, мемлекеттің мүддесінен шығатын.
        Әбіш Кекілбаев – тарихи тақырыпта көл – көсір білім иесі. Шалқар ақыл, дана пайым арқасында ол өзінің көсемсөздік туындыларында тарихи деректер мен теориялық қисындарды шеберлікпен ұштастырады.  
     Соның бірі де бірегейі «Үркер» романындағы билердің бейнесі. Өз кезеңінде халыққа қажет болған билердің дана ойлары жауға қарсы кезенген найзадай қорған болған. 
«Әділ билердің қолындағы билік – қазақтың неше түрлі дертін жазатын жақсы дәрі» - деп  Ахмет Байтұрсынов айтқандай,  билердің аузынан шыққан қасиетті  сөз , жаудан жаны да , тәні де жараланған қара халыққа шипа болды.
              Кезінде Тәуке хан билерге берген батасында:
                          Төле би, ер Қазыбек, тілді Әйтеке,
                          Асқар тау – Қазығұттай білімді еді.
                          Бірі күн, бірі туған айдай болып
                          Заманға сәйкесімен келіп еді, -
деп билерді асқар тауға, күнге, айға теңеуі тегін емес.
        «Әйтеке жарып айтады, Қазыбек қазып айтады, Төле би тауып айтады» деген сөзді жазушы өз ойынан шығарып отырған жоқ. Ел аузында бар сөз. Қазақтың үш биіне халқының берген ортақ бағасы.  Күлтөбенің басындағы бас қосуда осы үш бидің сауалына берген жауаптары – бұл да халықтық қазына.
«Күлтөбеде күнде жиын» , тіркесі мәтелге айналып кеткен.  Қазақтың үш жүзінің басын біріктірген , заманда өмір кешкен халықтың сонау 1723 жылы «Ақтабан шұбырынды , Алқакөл сұламада » ел – жұрт, ағайын- туысынан айырылып , Әз Тәуке ханның тұсында қой үстіне бозторғай жұмыртқалаған мамыражай замандағы тыныштығынан айырылып , салтанаты жараса көшетін керуен енді қаралы көшке айналды.Ел босып, Қаратау асып, басы ауған жаққа кете барды.
Ел басына күн туған шақта , үш жүздің билері, батырлары Күлтөбенің басында алқалы жиындарды өткізді. Үш жүздің халқын  «Алтау ала болса, ауыздағы кетеді, төртеу түгел болса төбедегі келедінің» қалпына келтіре, жауға бірге қарсы шығуға шақырды. Күш біріктіре Әбілқайыр сұлтанды үш жүздің бас сардары етіп сайлап, жоңғар шапқыншыларына қарсы тұрады.Осы Күлтөбеде мемлекеттік маңызы зор мәселелер, халықтың толқымалы өмірі қаралды. Елдің келешегі, қазақ елінің болашағы қаралды. Бүгінгі ұрпаққа мұра болып қалған ұлттық құндылығымыз, асыл тіліміз, салт- дәстүрлеріміз, кең жазиралы өлкеміздің әрбір жері, әр бұрышының тағдыры осы қасиетті мекендерде . бізге құт әкелген мекендерде шешуін тапты.

        Төле би кәрілік пен жастық бір – біріне кереғар дүние екендігін, жалындаған жастық шағыңда алынбайтын қамал, шешілмейтін дауың болмас.Атқа жеңіл мініп түсетін шағыңда төбесің, ал қарттықта аталы сөзіңнен артық шежіре болмасын ұғындырған. Өмір – жалған. Көзді ашып – жұмғандша жастық кезің өте шығатынын, ал жастықтың барар жері бесенеден белгілі – қарттық екендігін Қазыбек би көсіле айтқан. Әйтеке би : Бұл өмірдің рахаты – адал еңбектің нанын жеу.Өз ұрпағыңның алдында ар азабының болмауы.Жаман ниеттін ақ шашты қарттан, адал , арлы баланың қадірінің асөақ екендігін айтқан. Әйтеке би : Бұл өмірдің рахаты – адал еңбектің нанын жеу.Өз ұрпағыңның алдында ар азабының болмауы.Жаман ниеттін ақ шашты қарттан, адал , арлы баланың қадірінің асқақ екендігін айтқан.   Ер адам – шаңырақтың егесі . оның жомарт болып өз ісіне жауапты болмай , әркімнің соңында салпақтамай, үй іргесін нық ұстау керектігі, ал әйелдің ақкөңілдігі өзінің етегінің соры екендігін Қазыбек би баса айтады. Қазақ ұлтының жеті қазынасының бірі – ер жігіт болса, екіншісі –сұлу әйел екендігін , молда жомарт болса малынан , өтірікші болса абыройынан, жігіт мінген атының соры,  әйел өзінің соры екендігін айтады. Уәдеге салғырттық азаматтың сынына  мүлдем лайық еместігін Әйтеке би айтып өткен. Сараң болудың да жақсы жерлері бар. Досыңа жоқ десең, қасыңа бар десең , алдағы даудан құтылатыныңды төбе би баса айтқан. Қазыбек би сараң болуда әйеліңе көз салған көрсеқызардың алдындағы сараңдық, ауруға бой бермейтін жаныңа сараңдықтың болғаны жақсы екендігін айта білген. Қазыбек би;Ұлды ерлікке ,  еңбекқұмарлыққа тәрбиелеу , қызды ұяңдыққа, имандылыққа баулу керектігін айтқан. Әйтеке би ; ұлды үнемшілдікке, жомарттыққа тәрбиелеу. Қыз баланы ата- ананың қадірін білуге , абыройын сақтауға тәрбиелеу керектігін жөн санаған. Төле би; Адассаң астыңдағы атыңа сен.Сүйенішің – қабырған әйелің болатынын Төле би баса айтқан. Қазыбек би;Адал жар – шаңырағыңның шаттығы., өміріңнің мәні екендігін айтқан. Арам ниетті , пиғылы жаманға иман жоламайды,Алла өзінің сүйген құлын қалдырмайды. Халықтың берекесі – қара қазаны екендігін Әйтеке айта кетіп, Мәртөбедегі халықты асқа                                  шақырады.                                                                                                            Қорытындылай келе,  Әбіш Кекілбаевтың «Үркер» романын оқып талдай отырып, билердің кеңесінен ұлтымыздың шын болмысын,    замана келбетін көреміз. Аталы сөзге тоқтап . батасыз іс бастамайтын қазақ халқының бұл күнде де ұлттық құндылықтары бойымыздан табылатындығы шын қуантады.

